
Letter 19: October 1518, [Basel], Capito to the Reader

Thisisthe preface to a collection of seven Lutheran tracts entitled, after the first item, Ad
Leonem X pontificem maximum Resol utiones disputationum de virtute indulgentiarum (Basel:
Froben, 1518). The volume also contains Prierias’ De potestate papae dialogus and Karlstadt’s
Contra...Eckium...apologeticae propositiones. The text of the preface appears on folio alverso

(=p. 2.

Ad candidos theologos.

Habetis hic reverendi patris Martini Lutheri theologicas lucubrationes, quem plerique
putant velut Danielem quendam a Christo tandem nos respiciente missum, ut abusus aliquot
theologis evangelicam ac Paulinam theologiam cum veterum commentariis iuxta negligentibus et
circameras ampliationum, restrictionum, appellationum ac vere parvorum logicalium nugas
occupatis in ecclesia sua natos hic coarguat. Atque utinam omneis theologos a lethargo tandem
expergefieri contingat, ut omissis fraternalibus somniis, summis dictum oportuit, evangelicam
philosophiam malint quam Aristotelicam, Paulinam quam Scoticam, ut deinceps Hieronymum,
Augustinum, Ambrosium, Cyprianum, Athanasium, Hilarium, Basilium, 1o. Chrysostomum,
Theophylactum, anteponant Lyrano, Thomae, Scoto, et caeteris opiniosis scholae disputatoribus,
ut Christum non ad mundum trahant, quod tam passim facit Aquinensisille Thomas, sed
mundum ad Christi doctrinam erudiant, ut non aliud dicant in scholis dum agunt comoedias,
aliud domi, apud populum aliud, aliud apud amicos familiareis, ut non facili de causa aut etiam
non causa bonos viros cum ipsis ineptire nolentes haereti cos pronunciare conentur, quosdam
Parisiensis scholae theologos imitati, qui lacobum Fabrum Stapulensem eruditionis et integritatis
columen, quod ineptam istam Novi Instrumenti versionem adductis argumentis esse Hieronymi
negasset, haereseos damnare voluerunt, seipsos interim non citra academiae totius ignominiam,
apud totum orbem et omnem forsan posteritatem imperitiae et invidiae atque malignitatis
notantes. Sed cogitent scholasticas opiniones nequaquam fieri debere Christianorum onera,
cogitent mundum passim nunc emergentibus studiis resipiscere, laicos non tam crassos quam
fuerunt olim, Christum et Paulum in primis ament, spirent, compl ectantur, et comperient
guaedam secus habentia quam quaestionistae hactenus docuerunt. Itagque, fratres, tempus est nos
asomno surgere.

Bene valetote, candidi theologi.



